
ТАНИЛЦУУЛГА


Эрүүл мэндийн даатгалын тухай хуульд нэмэлт, өөрчлөлт оруулах тухай хуулийн төсөл

Монгол Улсын Засгийн газраас Улсын Их хуралд Монгол Улсын 2020 оны Төсвийн тухай, Эрүүл мэндийн даатгалын сангийн 2020 оны төсвийн тухай, Нийгмийн даатгалын сангийн 2020 оны төсвийн тухай хуульд нэмэлт, өөрчлөлт оруулах тухай хуулийн төслүүдтэй хамт Эрүүл мэндийн салбарын санхүүжилтийн шинэчлэл хийх зорилгоор Эрүүл мэндийн тухай хууль, Эрүүл мэндийн даатгалын тухай хууль, Эмнэлгийн тусламж, үйлчилгээний тухай хууль, Эм, эмнэлгийн хэрэгслийн тухай хууль, Төсвийн тухай хуульд тус тус нэмэлт, өөрчлөлтүүдийг оруулахаар хамт өргөн мэдүүлж 2020 оны 8 дугаар сарын 28-ны өдрийн ээлжит бус чуулганаар хэлэлцэн баталсан. 

Дээрх хуулийн өөрчлөлтүүдэд нийцүүлэн Эрүүл мэндийн салбарын шинэчлэлийг бүрэн гүйцэт хэрэгжүүлэх зорилгоор Эрүүл мэндийн даатгалын тухай хуульд нэмэлт, өөрчлөлт оруулахаар судалж 2020 оны УИХ-ын намрын чуулганаар өргөн барьж хэлэлцүүлэхийг Засгийн газарт Монгол Улсын Их хурлын Нийгмийн бодлогын байнгын хорооны 2020 оны 10 дугаар сарын 27-ны өдрийн УИХ-09/4821 тоот албан бичгээр ирүүлсэн чиглэлийн дагуу Эрүүл мэндийн яамны зүгээс холбогдох тооцоолол, судалгаа хийж, хэлэлцүүлэг зохион байгуулсны үндсэн дээр дээрх хуулийн төсөлд нэмэлт, өөрчлөлт оруулах хуулийн төслийг бэлтгэлээ.

Эрүүл мэндийн даатгалын тухай хуульд орж буй нэмэлт, өөрчлөлтийн голлох агуулгыг дурьдвал эрүүл мэндийн тусламж үйлчилгээний санхүүжилтийн нэг худалдан авагчийн тогтолцоог бүрдүүлэхдээ улсын төсвөөс эрүүл мэндийн байгууллагуудад олгож буй санхүүжилтийг Эрүүл мэндийн даатгалын сангаар дамжуулан худалдан авах зохицуулалттай холбоотойгоор Эрүүл мэндийн даатгалын үндэсний зөвлөлийн төлөөллийг сайжруулах, шийдвэр гаргах үйл явцыг оновчтой, ил тод, эрх үүргийг тодорхой болгох замаар засаглалыг сайжруулах өөрчлөлтүүдийг нэмэлтээр оруулахаар тусгасан. 

 Энэхүү хуулийн төсөл батлагдаж, хэрэгжсэнээр эрүүл мэндийн салбарын шинэчлэл бүрэн гүйцэт хэрэгжих, анхан шатлалын тусламж, үйлчилгээ сайжирч, ард иргэдэд хүндрэл чирэгдэлгүй тусламж үйлчилгээ үзүүлэх, эмнэлгийн тусламж, үйлчилгээний чанар, хүртээмжийг дээшлүүлэх зэрэг эерэг үр дагавартай байх болно.

 

МОНГОЛ УЛСЫН ЗАСГИЙН ГАЗАР
